
Жобаның атауы: «Қазақстанда қызғалдақтың бастапқы материалдар 

коллекциясын жасау, эксклюзивті түрлері мен сорттарын көбейту мен өсірудің 

инновациялық технологиясын әзірлеп қолданысқа енгізу (Создание коллекции исходного 

материала, разработка и внедрение инновационной технологии размножения и 

выращивания эксклюзивных видов и сортов тюльпана в Казахстане)» 

ЖТН: AP14870298 

Жобаның жалпы қаржысы: 77 418 983.16 теңге 

Жоба жетекшісі: Салыбекова Нурдана Нуртаевна 

Тақырыптың өзектілігі: Бүкіл әлем Қазақстанды қызғалдақтардың отаны деп 

таныды. Нидерланды қызғалдақ гүлдерін өсіруде, өндіруде танымал көшбасшы болып 

табылады. Қазақстанда гүл өсіруде пайдалану үшін қызғалдақтың мәдени сорттарының 

баданалары Нидерландыдан, Түркиядан, Ресейден және басқа елдерден, бірақ негізгі 

бөлігін голландиялық өндірушілерден сатып алынады. Қазақстанда бұл дақыл бойынша 

жүйелі интродукциялық, селекциялық-тұқым өсіру жұмыстары жүргізілмеген. Қазақстан 

гүл өсірушілері Нидерланды жағдайлары үшін әзірленген, элементтері Қазақстанның 

оңтүстігі мен оңтүстік-шығысының субаридтік жағдайларына сәйкес келмейтін өсіру және 

көбейту технологияларын пайдаланады. 

Қазақстанның гүл өсіруіндегі бар проблемаларды негізге ала отырып, жобаның 

мақсаты: өндіріске перспективалы, жерсіндірілген қызғалдақ түрлері мен сорттарын 

енгізу, селекция үшін бастапқы материал топтамасын жасау, оларды жеделдетіп 

көбейтудің тиімді әдістерін табу, Қазақстанның оңтүстіктігі және оңтүстік-шығысының 

ашық және жабық топырағында оны өсірудің бәсекеге қабілетті, ғылыми негізделген 

инновациялық технологиясын бейімдеу және практикалық енгізу арқылы Қазақстанның 

гүл өсіру саласын дамыту болды. 

Тақырыптың мақсаты: өндіріске перспективалы, жерсіндірілген қызғалдақ 

түрлері мен сорттарын енгізу арқылы Қазақстанның гүл өсіру саласын дамыту, селекция 

үшін бастапқы материал топтамасын, оларды жеделдетіп көбейтудің тиімді әдістерін 

жасау, Қазақстанның оңтүстігі мен оңтүстік-шығысының ашық және жабық топырағы 

жағдайында оны өсірудің бәсекеге қабілетті, ғылыми негізделген инновациялық 

технологиясын бейімдеу және іс жүзінде енгізу. 

Күтілетін және қол жеткізілген нәтижелер: Жабайы түрлер мен эксклюзивті 

қызғалдақ сорттарының өсуі мен дамуының биометриялық көрсеткіштері бойынша 

ауқымды материал алынды. Компьютерлік базаға қызғалдақтың 14 жабайы түрінің табиғи 

таралуының географиялық координаттары енгізілді, отырғызу материалдары жиналды. 

Іле-Алатау ұлттық паркінде (ҰТП) және Қаратау орманшылығында Қазақстанның 

оңтүстігі мен оңтүстік-шығысындағы жабайы қызғалдақ популяциясының морфо-

биологиялық ерекшеліктерін зерттеу үшін эксперименттік учаскелер құрылды. Жабайы 

өсетін түрлер мен қызғалдақтың эксклюзивті сорттары туралы алдын-ала мәліметтер 

базасы құрылды. 

Қызғалдақ өсіруге арналған арнайы жылыжай құрылды. Қызғалдақтың 40 

сортының өсуіне, дамуына, гүлденуіне және көбею коэффициентіне әртүрлі 

субстраттардың әсері туралы алдын-ала мәліметтер алынды. Зерттелетін сорттар ПТР-

талдау әдісімен ауру қоздырғыштарына зерттелді, зерттеудің молекулалық-генетикалық 

әдістерін қолдана отырып, Қазақстан мен Түркия қызғалдақтарының түрлері мен 

сорттарын генотиптеу жүргізілді. 

Алматы облысының Іле-Алатау ұлттық саябағында және Түркістан облысының 

Қаратау орманшылығында жабайы өсетін қызғалдақ түрлерінің табиғи популяциясын 

неғұрлым егжей-тегжейлі зерделеу және толықтыру үшін 2 эксперименттік алаң құрылды. 

